
Berigte en mededelings

Hersiening van die Fisikawoordeboek

Na die verskyning van die tweetalige Fisikawoordeboek in
1977 is tot 1989, met behulp van ’n aantal medewerkers wat
jaarliks tydens die Suid-Afrikaanse Instituut vir Fisika
(SAIF) se jaarvergadering bymekaar gekom het, 700 terme
versamel.

Teen die einde van 1990 is in samewerking met die SA
Akademie vir Wetenskap en Kuns en die Nasionale Vak-
terminologiediens (NVD) ’n nuwe komitee saamgestel met
dr. D.F. Louw as voltydse Projekleier.

’n Redaksiekomitee bestaande uit vyf lede is benoem.
Verder het ’n aantal vakkundiges hulle die benoeming as
korresponderende lede laat welgeval. Die NVD tree as
sekretariaat op.

Die projek sal in twee tases hanteer word. Fase A be-
hels die behandeling van die beskikbare data, d.w.s. die
terme uit die Fisikawoordeboek en die SAIF se aanvullings-
lys. In tase B sal daar aandag aan nuwe terme, terme van
die vinnig ontwikkelende subvakdissiplines, gegee word.

Volgens die NVD se opdrag behels fase A “die verwer-
king, bywerk en evaluering van aanvullende (hoofsaaklik
die SAIF se) termlyste; die redigering, evaluering, termino-
logiese versorging en afronding van die woordeboek in sy
geheel, en die navorsing oor en benoeming van terme waar
nodig. Die leksikografiese en redaksionele metodiek van
die NVD (soos in hul nuwe handleiding aangedui) moet
gevolg word”.

Indeks: Jaargang 10

